Літаратурны каляндар

20 верасня - 75 гадоў з дня нараджэння
НІНЫ МАЦЯШ

  Ніна Мацяш, беларуская паэтэса і перакладчыца, нарадзілася 20 верасня 1943 г. у вёсцы Нівы Бярозаўскага раёна Брэсцкай вобласці. Скончыла Мінскі дзяржаўны педагагічны інстытут замежных моў. У 1973—1977 працавала выкладчыцай нямецкай мовы ў Белаазёрскай прафесійна-тэхнічнай навучальні. Член Саюза пісьменнікаў СССР (з 1971).
  Лаўрэат фестывалю «Берасцейская зорка-98», Літаратурнай прэміі імя Аркадзя Куляшова, Заслужаная дзеячка мастацтваў Беларусі. Аўтар зборнікаў паэзіі «Агонь» (1970), «Удзячнасць» (1973), «Ралля суровая» (1976), «Прыручэнне вясны» (1979), «Поўны келіх» (1982), «Шчаслівай долю назаві» (1990), «Богава дрэва» (2004) і інш. 

  Перакладала з нямецкай, французскай, польскай, украінскай моў. Найбольш значныя пераклады: «Свет, варты вяртання» (1991г.) і «Хвіля» (2005г.) Віславы Шымборскай (польская Нобелеўская лаўрэатка 1996г.), «Маленькі прынц» і «Планета людзей» А. дэ С.-Экзюперы, раман у вершах «Маруся Чурай» Ліны Кастэнка і інш.

  Больш даведацца аб жыцці і творчасці паэтэсы, пачытаць яе вершы, вы зможаце на рэсурсах, спасылкі на якія мы прапануем:

· Н.І.Мацяш: біяграфія, бібліяграфія
· "Ніна Мацяш - гонар наш"
· Творчасць Ніны Мацяш
· Нина Матяш: биография, книги, отзывы цитаты на LiveLib
· Вершы і пераклады Ніны Мацяш на Беларускай палічцы
· Вершы Ніны Мацяш пра каханне
Раім таксама паглядзець фільм пра Ніну Мацяш.

13 верасня - 125 гадоў з дня нараджэння
АНДРЭЯ  МРЫЯ

   Андрэй Мрый (Андрэй Антонавіч Шашалевіч) нарадзіўся ў 1893 г. у вёсцы Палуж Краснапольскага раёна Магілёўскай вобласці ў сям'і валаснога пісара. Вучыўся ў духоўнай семінарыі. У гады першай сусветнай вайны быў прапаршчыкам у царскай арміі, служыў у Чырвонай Арміі (1918 - 1921). Працаваў настаўнікам у Краснаполлі (1921 - 1926), потым чатыры гады інспектарам Цэнтральнага бюро краязнаўства БССР. З'яўляўся сябрам літаратурнага аб'яднання "Узвышша".
   У 1934 г. арыштаваны і асуджаны тройкай АДПУ на пяць гадоў ссылкі. Тэрмін адбываў у Карагандзе і Валагодскай вобласці. Пасля перагляду справы ў 1937 г. жыў на волі, але не меў магчымасці вярнуцца на радзіму. Апошнія перад другім арыштам гады (1938 - 1940) працаваў бухгалтарам, затым настаўнікам у Мурманскай вобласці. Памёр 8 кастрычніка 1943 г.

   З першымі творамі выступіў у 1924 г. З'яўляецца аўтарам апавяданняў і сатырычнага рамана "Запіскі Самсона Самасуя" (1929). У 1993 г. у серыі "Спадчына" выйшла кніга "А.Мрый. Творы". У час арышту ў Мурманску рукапісы створаных у няволі рамана "Жывы дом", аповесцей, навел былі канфіскаваны і лёс іх невядомы. Празаік рэалібітаваны 6 студзеня 1961 г. 

Подробнее на livelib.ru:
https://www.livelib.ru/author/302854-andrej-mryj
     Прапануем вам спасылкі на інтэрнэт-рэсурсы, на якіх вы зможаце  больш   даведацца пра выбітнага беларускага пісьменніка.
·  Андрэй Мрый - Вікіпедыя
·  Біяграфія Андрэя Мрыя на karotkizmtst.by
· "Андрэй Мрый з Доўгавіч"
· "20 крутых беларускіх кніг, якія мусіць прачытаць любы адукаваны чалавек"
·  "Запіскі Самсона Самасуя" на Беларускай палічцы
·  "Андрэй Мрый: вяртанне з ссылкі"
·  Андрэй Мрый: біяграфія, творчасць, творы
